
En Kölle stonn die Stääne
dieselve wie övver Israel.
Doch ich jläuv die sinn jet andres,
vermutlich schingen se nit ärsch hell.
 
Stell dir vüür keiner scheeß,
stell dir vüür keiner lüsch.
 
En Kölle stonn die Stääne,
un in China hängk ne Mann am Strang.
Wat maach der wohl denke?
Denke, ich jläuv nit
dat der noch föhle kann…
 
Ob sich dat je ändre weed,
op uns beschaulicher ääd?
 
Nit jestern, nit hück, nit morje.
 
En Kölle stonn die Stääne,
un do denks do wörs ärm dran?
Luur dich ens öm, jung,
un jläuv mer die Naach weed lang,
 
wenn mer hungert un friert,
nit weiß wo mer hinjehüürt…
 
Nit jestern, nit hück, nit morje.
 
En Kölle weed et Daach,
der sechste em Januar
Drei maskierte Jecke laufe durch de Stadt,
un hüür ens zo…
 
Die jläuve ech, dat dat stimmt,
dat ihre Seje Fridde brengk...
 
Jestern, hück un morje.

Jestern, hück, morje

